
વીરેશ્વરસ્તુતિઃ - ૩

॥ વીરેશ્વરસ્તુતિઃ - ૩ - વારાણસીનાથાર્ચનમ્॥
સદ્ભસ્મનાઙ્ગાનિ  વિલેપયામો રુદ્રાક્ષરત્તૈશ્ચ વિભૂષયામઃ ।
પઞ્ચાક્ષરં પાપહરં જપામો વારાણસીનાથ કિમાચરામઃ॥ ૧॥
ધર્માણિ સર્વાણિ વિવેચયામઃ કર્માણ્યપારાણિ વિનાશયામઃ ।
શ્રીભાવલિઙ્ગં  હૃદિ ભાવયામો વારાણસીનાથ કિમાચરામઃ॥ ૨॥
કુન્દૈરમન્દૈઃ શિવમર્ચયામો વૃન્દારવૃન્દાશ્રયમાશ્રયામઃ ।
ગૌરીસમેતં સતતં ભજામો વારાણસીનાથ કિમાચરામઃ॥ ૩॥
અહર્નિશં   સાદરમિન્દિરાદિવૃન્દારનારીકવરીનિરુદ્ધમ્ ।
ગૌરીપદામ્ભોજયુગં સ્મરામો વારાણસીનાથ કિમાચરામઃ॥ ૪॥
પરાત્પરં યન્મહતો મહાન્તં યદેકમવ્યક્તમનન્તરૂપમ્ ।
તદ્વપમેતદ્ધૃદિ ચિન્તયામો વારાણસીનાથ કિમાચરામઃ॥ ૫॥
કાશીપુરીવીથિષુ સઞ્ચરામો ભવાદિનામાનિ સદા વદામઃ ।
શ્રીભાવમૂર્તિં  બહુધા નમામો વારાણસીનાથ કિમાચરામઃ॥ ૬॥
આરાધ્યમેકં શિવરૂપમેવ વિશ્વં પુરાણં તમસઃ પરસ્તાત્ ।
અનન્તકોટ્યર્કસમં ભજામો વારાણસીનાથ કિમાચરામઃ॥ ૭॥
આનન્દકલ્લોલકુલાતિલોલલીલાવિલાસાલયશૈલવાલામ્ ।
ત્વાં કાલકાલં ચ વિલોકયામો વારાણસીનાથ કિમાચરામઃ॥ ૮॥
ગઙ્ગામ્ભસા  કુમ્ભસમન્વિતેન વાતેન શીતેન સુશીતલેન ।
વીરેશ્વરં ત્વામભિષિઞ્ચયામો વારાણસીનાથ કિમાચરામઃ॥ ૯॥
જલામલૈઃ કોમલબિલ્વપલ્લવૈઃ શ્રૌતેન શુદ્ધોજ્વલભસ્મના ચ ।
વીરેશ લિઙ્ગાનિ  સમર્ચયામો વારાણસીનાથ કિમાચરામઃ॥ ૧૦॥
॥ ઇતિ શિવરહસ્યાન્તર્ગતે વીરેશ્વરસ્તુતિઃ - ૩ - વારાણસીનાથાર્ચનં સમ્પૂર્ણમ્॥

બૃહસ્પતિશતાનન્દસંવાદે વીરેશ્વરસ્તુતિવર્ણનં
-॥ શ્રીશિવરહસ્યમ્ । હરાખ્યઃ તૃતીયાંશઃ । પૂર્વાર્ધમ્ । અધ્યાયઃ ૪૭। ૮૦-૮૯॥

